
Annotatsiya. Maqolada katta yoshdagi bolalarda yetakchilik fazilatlarini shakllantirish
imkoniyatlari ochib berilgan.

Tayanch so‘zlar: bolalar, pedagogik imkoniyat, etakchilik fazilatlarini shakllantirish,
katta maktabgacha yoshdagi, bilim, mahorat, ko‘nikma.

Аннотация. В статье раскрыты возможности формирования лидерских качеств у
детей старшего дошкольного возраста.

Ключевые слова: дети, педагогическая возможность, формирование лидерс-
ких качеств, старший дошкольный возраст, знание, умение, навык.

Abstract. The article discloses the possibilities of forming leadership qualities in older
preschool children.

Key words: children, pedagogical opportunity, formation of leadership qualities, senior
preschool age, knowledge, skill, skill.

Kirish. Maktabgacha katta yoshdagi bolalarda liderlik sifatlarini shakllantirish muhim
va ta’sirli jarayon bo‘lib, ularning ijtimoiy ko‘nikmalarini, o‘zini o‘zi boshqara olish
qobiliyatlarini va jamoa ichida ishlash ko‘nikmalarini shakllantiradi.

Asosiy qism. Ilmiy manbalarda pedagogik imkoniyat tushunchasiga turlicha ta’riflar
keltirilgan. Jumladan, V.A.Slastenin pedagogik imkoniyatni ta’lim jarayonining imkoniyatlari
bilan bog‘lab izohlaydi «Pedagogik imkoniyat – bu ta’lim-tarbiya jarayonida shaxsni
shakllantirish, bilim, ko‘nikma va malakalarni shakllantirishga xizmat qiluvchi shart-
sharoitlar, usullar va vositalarning imkoniyatlar majmuasidir», – deb ta‘riflaydi. N.N.Aziz-
xo‘jayeva esa, pedagogik imkoniyatni ta’lim texnologiyalari bilan bog‘laydi: «pedagogik
imkoniyat – ta’lim jarayonida belgilangan maqsadlarga erishish uchun pedagogik
texnologiyalar, metodlar va shakllar orqali yuzaga keladigan samarali ta’sir ko‘rsatish
imkoniyatlaridir», – deb ta’riflaydi [1]. Maktabgacha katta yoshdagi bolalarda liderlik
sifatlarini shakllantirishda ana shu pedagogik imkoniyatlarni aniqlashtirib olish maqsadga
muvofiqdir. Bu yosh davrida bolalarda liderlik sifatlarini shakllantirish uchun bir nechta
muhim imkoniyatlar mavjud. Mazkur pedagogik imkoniyatlar 1-jadvalda berilgan.

1-jadval
№ 

Pedagogik 
imkoniyatlar 

Mazmuni 

1 Shaxsning 
rivojlanishi 

Liderlik sifatlari, masalan, o‘z fikrlarini izhor qilish, 
mas’uliyatni his qilish va boshqalarga o‘rnak bo‘lish 
qobiliyatlari rivojlanadi  

2 Jamoa ishi 

Liderlik sifatlarini shakllantirishda bola jamoada ishlashni 
o‘rganishi muhim. Ularning bunday jamoa ishlari orqali 
o‘rganishlari, birgalikda maqsadlarga erishish va har bir a’zoga 
hurmat ko‘rsatish kabi ko‘nikmalarni oshirish mumkin 

3 

Muammoni 
yechish va 
qaror qabul 
qilish 

Lider bo‘lish uchun muammolarni hal qilish va samarali 
qarorlar qabul qilish muhim. Maktabgacha yoshda bolalarga 
turli ijodiy va mantiqiy vazifalarni taqdim etish, ularni hal 
qilishga tayyorlash – ularning mustaqil va ishonchli 
bo‘lishlariga yordam beradi 

4 
Motivatsiya va 
ilhom berish 

Liderlikda bolalarning boshqalarga ilhom berish va ularni 
maqsadlarga yo‘naltirish qobiliyati muhimdir. Bu maqsadda 
pedagoglar va ota-onalar bolalarga maqsadga intilish, ularni 
o‘zlariga ishonch hosil qilish va shijoatli bo‘lishga o‘rgatishlari 
kerak. 

5 
Sog‘lom 
raqobat va 
hamkorlik 

Bolalarga hamkorlik va raqobatning ahamiyatini tushuntirish, 
ularning shunga mos ravishda ishlashlariga yordam beradi 

6 Boshqalarga 
yordam berish 

Bolalarga boshqalarga yordam berish, ularga g‘amxo‘rlik qilish 
va jamoa muvaffaqiyatiga hissa qo‘shish qobiliyatlari 
rivojlantiriladi 

7 Rollar va 
mas’uliyatni 
his qilish 

Bolalarga turli rollarni va mas’uliyatlarni taqsimlash, ularga 
liderlikni his qilish imkoniyatini yaratadi. Bu bolalarga 
jamoaga rahbarlik qilish, qarorlar qabul qilish va jamoani 
ergashtirishga erishishga imkon beradi 

 



Shuningdek, bolalarning ijtimoiy munosabatlaridagi qulay shart-sharoitlar, ularga
ishonch va qo‘llab-quvvatlash taqdim etgan muhitda liderlik sifatlari yaxshiroq rivojlanadi.
Maktabgacha yoshdagi bolalarning ijtimoiy rivojlanishining muhim bosqichlaridan biri –
bu ularning boshqalar bilan munosabatda bo‘lish, jamoada ishlash, aloqa o‘rnatish va
ijtimoiy rollarni to‘g‘ri anglash qobiliyatini shakllantirishdir. Liderlik qobiliyatlarini shakllan-
tirishda bolalarning ijtimoiy munosabatlarining ahamiyati katta.

Ijtimoiy rivojlanish – bola o‘z atrofidagi odamlar bilan munosabatlarini to‘g‘ri tashkil
qilish, boshqalar bilan ishlash, ularga ta‘sir qilish, muammolarni hal qilish va ijtimoiy
rollarni to‘g‘ri anglash orqali rivojlanadi.

Jamoada ishlash – bolalar jamoada boshqalar bilan hamkorlik qilish, mas’uliyatni
bo‘lishish, qarorlar qabul qilish va boshqalarga o‘z ta’sirini ko‘rsatishni o‘rganishlari kerak.
Liderlik qobiliyatlari emotsional intellekt va empatiyaga bog‘liq. Emotsional intellekt
bolalarga o‘z his-tuyg‘ularini tushunish va boshqalarning his-tuyg‘ularini anglashga yordam
beradi. Lider bola boshqalarning holatini tushunish, ular bilan muvofiq ishlash va ularga
yordam berish qobiliyatiga ega bo‘lishi kerak.

Empatiya – bola boshqalarning his-tuyg‘ularini his qilish, ularga yordam berish va
ularning muammolariga e’tibor qaratish qobiliyatini shakllantirish muhimdir. Empatiya
bolalarda o‘zaro munosabatlarda ijobiy ta‘sir ko‘rsatadi va ularning jamoadagi loyihalarda
rahbarlik qilish qobiliyatlarini shakllantiradi. Liderlik qobiliyatlari bolaning mustaqillik va
shaxsiy mas’uliyat hissini shakllantirishga bog‘liq. Bola o‘zini mustaqil va jamoadagi
muhim shaxs sifatida sezishini o‘rganishi kerak. Uning qarorlar qabul qilishda mustaqil
bo‘lishi va o‘z xulq-atvorini nazorat qilish qobiliyati, liderlik qobiliyatlarining shakllanishiga
yordam beradi.

Mustaqillik – bola o‘z harakatlarini yoki qarorlarini mustaqil qabul qilish qobiliyatiga
ega bo‘lishi kerak. Mustaqillik bolalarda ishonchni shakllantiradi va ularga jamoadagi
liderlik rolini bajarish imkonini yaratadi. Maktabgacha yoshdagi bolalarda liderlik sifatlarini
shakllantirishda bir necha muhim pedagogik imkoniyatlar mavjud. Bu imkoniyatlar
bolalarning ijtimoiy, emotsional va aqliy rivojlanishini yaxshilash, ularda liderlik va
mustahkam jamoa o‘yinlarini shakllantirishga qaratilgan.

Quyida ularning asosiy yo‘nalishlari va pedagogik imkoniyatlari haqida batafsil
ma’lumot keltirilgan:

1. Ijtimoiy o‘yinlar va guruhlashgan faoliyatlar. Guruh o‘yinlari bolalarga jamoada
ishlash, o‘zaro munosabatlar, boshqa bolalarga yordam berish va jamoa rahbarlik
qobiliyatlarini shakllantirish imkonini beradi.

2. Individual yondashuv va shaxsiy salohiyatni shakllantirish. Pedagog bolalarning
har birini shaxsan tushunish, ularning qiziqishlari va qobiliyatlariga asoslangan individual
yondashuvni qo‘llab-quvvatlashi lozim.

3. Muloqot va ishonchni shakllantirish. Bolalar bilan muloqot qilish va ishonchni
mustahkamlash, ularning ijobiy munosabatlarda bo‘lishini shakllantirish, liderlik sifatida
ko‘riladi. Ushbu pedagogik imkoniyat muloqot orqali bolalarda o‘zaro hurmat va ishonchni
o‘rnatishga xizmat qiladi.

4. Axloqiy qadriyatlar va mas’uliyatni shakllantirish. Bolalarga o‘z qarorlari va amallari
uchun mas’uliyatni his qilishga o‘rgatish, ularning jamoadagi ahamiyatini tushunishga
yordam beradi.

5. Muammolarni hal qilish va qaror qabul qilish qobiliyati. Bolalarga har xil vaziyatlarda
to‘g‘ri qarorlar qabul qilishni o‘rgatish ularni mustaqil va mas’uliyatli odamlarga aylantiradi.



6. Emotsional yordam va ruhiy bosimga moslashuv. Pedagog bolalarga muammolar
va holatlarga yondoshishda yordam berish, ularni hissiy barqarorlikka olib kelish kerak.

7. Vizual va multimedia vositalardan foydalanish. Multimedia vositalari (videofilmlar,
animatsiyalar, interaktiv o‘yinlar) bolalarda liderlik sifatlarini shakllantirish uchun samarali
vosita bo‘lishi mumkin.

Maktabgacha katta yoshdagi bolalarda liderlik sifatlarini shakllantirishda psixologik-
faoliyatli, ijtimoiy-interaktiv, individual-tarbiyaviy, pedagog-namunalilik va integrativ
yondashuvlar asosiy ahamiyatga ega. Ularni amalga oshirish orqali bolalarda tashabbus-
korlik, mustaqillik, jamoaviy ishlash va ijtimoiy mas‘uliyat qobiliyatlari rivojlanadi.
Maktabgacha ta’lim tashkilotlarida katta yoshdagi bolalarda liderlik sifatlarini shakllantirish
ularning ijtimoiy faolligi, mustaqil fikrlashi, jamoada o‘z o‘rnini topishi va mas’uliyatni his
etishida muhim ahamiyatga ega. Bolalarda liderlik sifatlarini shakllantirish muayyan
pedagogik shart-sharoitlarni yaratish orqali samarali amalga oshiriladi.

Bolalarda liderlik sifatlarini shakllantirish muayyan pedagogik shart-sharoitlarni
yaratish orqali samarali amalga oshiriladi.

Ijtimoiy-psixologik muhit – bolalarning erkin fikr bildirishi, tashabbus ko‘rsatishi va
jamoadagi faol ishtirokini rag‘batlantiradi. Pedagog bolalarning fikrlarini hurmat qilish,
ularning tashabbuslarini qo‘llab-quvvatlash va ijobiy emotsional muhit yaratish orqali liderlik
sifatlarining namoyon bo‘lishiga sharoit yaratadi.

O‘yin faoliyatini maqsadli tashkil etish – rolli o‘yinlar, jamoaviy o‘yinlar va ijodiy
o‘yinlar jarayonida bolalar yetakchilik qilish, qaror qabul qilish, vazifalarni taqsimlash va
jamoani boshqarish ko‘nikmalarini egallaydilar. Pedagog bunday o‘yinlarda bolalarga
turli rollarni berish orqali ularning liderlik qobiliyatlarini shakllantirishi mumkin.

Hamkorlikka asoslangan ta’lim jarayonini tashkil etish – guruhli mashg‘ulotlar, jamoaviy
loyihalar va hamkorlikdagi ijodiy faoliyat bolalarning muloqot madaniyatini, mas’uliyat hissini
va boshqalarga ta‘sir ko‘rsatish qobiliyatini rivojlantiradi. Bunday jarayonlarda bolalar bir-
birini tinglash, fikr almashish va umumiy maqsadga erishishga o‘rganadilar. Pedagogning
shaxsiy namunasi va rahbarlik uslubi pedagog bolalar bilan muloqotda adolatli, qo‘llab-
quvvatlovchi va rag‘batlantiruvchi pozitsiyani egallashi lozim. U bolalarni mustaqil qaror
qabul qilishga undashi, ularning tashabbuslarini qadrlashi va ijobiy natijalarni e’tirof etishi
orqali liderlik qobiliyatlarini shakllantirishi mumkin.

№ 
Pedagogik shart-

sharoitlar 
Mazmuni 

Amalga oshirish 
usullari 

1 
Ijtimoiy-psixologik 

muhitni 
shakllantirish 

Bolalarning erkin fikr bildirishi, 
tashabbus ko‘rsatishi va 

jamoada faol ishtirok etishi 
uchun qulay muhit yaratish 

Bolalar fikrini eshitish, 
ularni rag‘batlantirish, 

ijobiy emotsional muhit 
yaratish 

2 
O‘yin faoliyatini 
maqsadli tashkil 

etish 

O‘yin jarayonida bolalarda 
yetakchilik, qaror qabul qilish 

va jamoani boshqarish 
ko‘nikmalarini shakllantirish 

Rolli o‘yinlar, jamoaviy 
o‘yinlar, ijodiy o‘yinlar, 

rollarni taqsimlash 

3 
Hamkorlikka 

asoslangan ta’lim 
jarayoni 

Bolalarni birgalikda ishlash, 
muloqot qilish va jamoaviy 

qaror qabul qilishga o‘rgatish 

Guruhli mashg‘ulotlar, 
jamoaviy loyihalar, 
ijodiy topshiriqlar 

4 
Pedagogning 

shaxsiy namunasi 

Pedagogning adolatli, 
rag‘batlantiruvchi va qo‘llab-

quvvatlovchi munosabati orqali 
bolalarda liderlik sifatlarini 

shakllantirish 

Bolalar tashabbusini 
qo‘llab-quvvatlash, 

mustaqil qaror qabul 
qilishga undash 

5 
Oila va ta’lim 

muassasasi 
hamkorligi 

Ota-onalar ishtirokida bolalarda 
mustaqillik, tashabbuskorlik va 

mas’uliyatni tarbiyalash 

Ota-onalar bilan 
uchrashuvlar, 
maslahatlar, 

hamkorlikdagi tadbirlar 
 



Oila va maktabgacha ta‘lim tashkiloti o‘rtasidagi hamkorlik – ota-onalarning bolala-
rning mustaqilligi, tashabbuskorligi va mas‘uliyatini qo‘llab-quvvatlashi liderlik sifatlarining
rivojlanishiga ijobiy ta‘sir ko‘rsatadi. Shu bois pedagoglar ota-onalar bilan muntazam
muloqot o‘rnatib, bolalarda liderlik sifatlarini tarbiyalash bo‘yicha tavsiyalar berib borishlari
maqsadga muvofiq. Ushbu pedagogik shart-sharoitlar bolalarning ijtimoiy faol, tashab-
buskor va mas‘uliyatli shaxs sifatida shakllanishiga xizmat qiladi. Maktabgacha yoshdagi
bolalarda liderlik sifatlarini shakllantirish pedagogik imkoniyatlari keng bo‘lib, ularning
ijtimoiy, emotsional va aqliy rivojlanishini ta’minlashga qaratilgan. Pedagoglar bolalarda
jamoa rahbari bo‘lish, o‘z qarorlarini qabul qilish, boshqalar bilan ishlash va mas’uliyatni
his qilishga qaratilgan faoliyatlar bilan shug‘ullanishlari lozim. Maktabgacha katta yoshdagi
bolalarda liderlik sifatlarini shakllantirish uchun keng pedagogik imkoniyatlar mavjud.
Jumladan, o‘yin faoliyati, guruhli mashg‘ulotlar, ijodiy topshiriqlar va hamkorlikka asoslan-
gan faoliyat turlari bolalarda tashabbuskorlik, mustaqillik va mas’uliyat kabi liderlik
fazilatlarini shakllantirishga xizmat qiladi. Shu bilan birga, pedagog tomonidan yaratilgan
qulay tarbiyaviy muhit, bolalarning fikrini qo‘llab-quvvatlash va ularni faol ishtirok etishga
rag‘batlantirish liderlik qobiliyatlarining rivojlanishida muhim omil hisoblanadi. Mazkur
imkoniyatlardan samarali foydalanish bolalarning ijtimoiy faolligini oshirishga hamda
ularning kelgusida jamoada lider sifatida shakllanishiga zamin yaratadi.

Xulosa. Yuqoridagi tushunchalar asosida maktabgacha katta yoshdagi bolalarda
liderlik sifatlarini shakllantirish individual-tipologik xususiyatlar, motivatsion omillar va ijtimoiy
muhit ta’sirida shakllanishi hamda pedagogik shart-sharoitlar orqali maqsadli ravishda
boshqarilishi mumkinligi ilmiy jihatdan asosli tahlil etildi.

